
Inatsisartut suleriaasianni § 37, immikkoortoq 1 naapertorlugu matumuuna imaattumik 

Naalakkersuisunut apeqquteqarpugut:

 

Apeqqut: 

Apeqqut: Kangaamiuni illorsuaq B 221 inuerunnikoq isaterisoqarnissaanik pilersaaruteqartoqarnerluni? 

(Inatsisartuni ilaasortat, Siverth K. Heilmann, Knud Kristiansen, ATASSUT)

Tunngavilersuut: 

Kangaamiuni nunaqarfinni aqutsisut ilaannit kaammattorneqarnerput tunngavigalugu paaserusupparput, 
illorsuaralak B 221-imik normoqartoq inuerunnikorlu isateriarlugu ikuallaannarneqarsinaanera 
piffissanngunnginnersoq, oqarnerattummi nammineq sapinngilarput aamma nunaminertaq siunissami 
nutaaliornissamut pisariaqartinneqaqimmat. 

ATASSUT-miit una pineqartoq siorna marts-imi 2011 apeqqutigereernikuuvarput, massakkulli 
apeqquteqaqqinnitsigut paaserusupparput Naalakkersuisuniit suna alloriarneq tulleq 
siunneqarsimanersoq? ATASSUT-miit neriuutigeqaarput, qulaani illorsuaralak Naalakkersuisuniit 
isaterneqarnissaanut qeqqata kommuune-a nunaqarfinnilu aqutsisut suleqatigalugit suliniutigineqassasoq, 
tamannami siornali massakkullu kissaatiginartinneqarmat.

Neriuutigalugu akissuteqarnissamut piffissarititaasup iluani akineqarumaarluta.

